
„Sine Qua Non“ tema: 

Nekako s proljeća

U nastavku donosimo dešavanja i najave događaja koji se bave 

književnošću u aprilu i maju 2016. Tople preporuke!

- XXVIII Sajam knjige u Sarajevu

Tradicionalni Sajam knjige se i ove godine održava u aprilu u Skenderiji. 

Na Sajmu će učestvovati blizu 200 izlagača iz BiH, Srbije, Hrvatske, 

Turske, Saudijske Arabije, Irana, Njemačke, Švedske, Danske, Italije i 

mnogih drugih zemalja. Brojne promocije, druženja sa autorima, 

izložbe i druge aktivnosti bit će ponuđene publici. Uz besplatan ulaz, 

najavljena je saradnja sa Umjetničkom galerijom BiH. Pozvano je više 

od 800 škola i biblioteka da organizirano posjete sajam. Osim sajma, 

učenici su pozvani da posjete i Umjetničku galeriju BiH.

- Živa biblioteka

Živa biblioteka razvijena je 2000. godine u Danskoj kao metoda 

prevencije nasilja i borbe protiv stereotipa. Funkcioniše kao bilo koja 

druga biblioteka, sa tom razlikom da su knjige zapravo osobe koje 

pripadaju manjinskim/ranjivim grupama, a sam proces čitanja je 

dvadesetominutni razgovor sa odabranom ''knjigom'', odnosno 

osobom.

Na ovogodišnjem sarajevskom Sajmu knjiga  u Živoj biblioteci mogu se 

„iznajmiti“ knjige koje će više reći o tome kako izgleda živjeti sa 

invaliditetom, kao povratnica, bivši ovisnik, samohrana majka, Rom i 

LGBT osoba.

- Proljeće u Buybook-u

Izdavačka kuća Buybook ove godine neće izlagati na Sajmu knjige u 

Centru Skenderija, ali organizira „Proljeće u Buybooku“ koje će ugostiti 

važne popuste na Buybookova izdanja, produženo radno vrijeme, 

predstavljanje novih naslova i druženje sa autorima.

- Festival književnosti (Kriterion, 06.-08.maj)

Organizator Festivala je Udruženje Anpu, koje se bavi uključivanjem 

mladih u društvene promjene te je glavni cilj Festivala promoviranje 

savremene književne scene, kulture dijaloga i susreta različitosti kroz 

književnost.  Jedan od programa Festivala bit će radionica kreativnog 

pisanja kojom se želi pokazati vezu između književnosti i 

svakodnevnog života, na kojoj će se pisati priče o mladima s 

poteškoćama u razvoju.

U toku je kampanja Selfie s knjigom, kojom se popularizira čitanje i 

trajat će sve do početka Festivala. Do sada se u ovu kampanju uključilo 

20 književnika i književnica a poziv za sve druge koji čitaju je i dalje 

otvoren da pošalju svoj selfie sa knjigom te navedu razloge zbog kojih 

čitaju.

- Dan/noć knjige

U organizaciji Asocijacije Biblioteke, Arhivi i Muzeji (BAM) 22.aprila 

uživamo u „Dan/noć knjige“ programu. Program obuhvata druženje u 

bibliotekama (šetnja bibliotekom Zemaljskog muzeja, svečano 

otvorenje Centralnog odjeljenja Biblioteke Grada Sarajeva, biblioteke i 

čitaonice otvorene do ponoći), razmjenu knjiga, aktivnosti u programu 

„Sačuvaj kulturno naslijeđe“, izložbe, promocije knjiga, projekcije 

filmova, radionice, predstave, noćni sajam knjige te programe 

namijenjene djeci. Programi „Dan/noć knjige“, zahvaljujući udruženim 

snagama biblioteka iz različitih gradova BiH, tako su dostupni u 

Maglaju, Zenici, Sarajevu, Mostaru.

- Biber

U aprilu je objavljena zbirka kratkih priča na temu pomirenja, izabranih 

sa „Biber“ konkursa, koji je organizovan tokom prošle godine. U zbirci 

je 25 izabranih priča, od kojih su tri, autora/ki Vladimira Tabaševića, 

Nadie Geras i Slađane Ljubičić nagrađene na konkursu. Izabrane i 

nagrađene priče odabrao je žiri koji su činili Doruntina Basha, Faruk 

Šehić i Bojan Krivokapić.

Promocije zbirke biće održane tokom maja u Sarajevu, Skoplju I 

Beogradu.

Zbirku možete preuzeti u .pdf formatu ovdje.

Dani književnosti u BiH

Samostalni izdavači: pomažu 

da se promijene životi i djela 

približe široj publici

Pisci mogu svoje knjige plasirati 

višemilionskom broju čitatelja uz pomoć  

novog vodiča Međunarodnog foruma 

autora (International Authors Forum - IAF) 

za autore koji samostalno objavljuju djela 

o tome kako da svoje e-knjige učine 

dostupnim za ljude koji su slijepi ili se 

suočavaju sa drugim izazovima pri 

čitanju knjiga u standardnoj štampi.

'Pristupačne smjernice e-knjiga za samo-

izdavaštvo autora' su napravljene u 

koprodukciji s Konzorcijem pristupačnih 

knjiga (Accessible Books Consortium - 

ABC) a napisao ih je stručnjak za oblast 

pristupačnosti Dave Gunn. Tu se opisuje 

kako ljudi s 'hendikepom štampe', kao što 

su gubitak vida ili disleksija, koriste 

tehnologiju za čitanje e-knjiga i koje 

korake autori mogu poduzeti da bi se 

osiguralo da njihove knjige budu 

kompatibilne sa tom tehnologijom.

Vodič nudi upute koje je lako slijediti o 

t o m e  k a k o  n a p r a v i t i  e - k n j i g e  

pristupačnijim za sve korisnike. Tu je 

uključen i jedan praktičan spisak i 

objašnjava se kako izbjeći uobičajene 

zamke koje ometaju čitalačko iskustvo u 

nekoliko jednostavnih koraka prilikom 

kreiranja i formatiranja dokumenta za 

obradu teksta.

Vodič sadrži i poglavlje o tome kako 

samostalno objavljene knjige učiniti 

dostupnim koristeći najpopularnije 

platforme za samostalno izdavaštvo - 

uključujući Amazon i Apple - te koje 

platforme nude najpristupačniji krajnji 

proizvod.

P r o c j e n e  S v j e t s k e  z d r a v s t v e n e  

organizacije iz 2014. godine pokazuju da 

širom svijeta 285 miliona ljudi imaju 

oštećen vid. E-knjige otvaraju mogućnost 

da takvi čitaoci pristupe autorskim 

djelima izvan ograničenja fizičkih knjiga, 

a tržište e-knjiga je u stalnom porastu: 

16% više u 2015. godini u odnosu na 

prethodnu godinu. Rastuća zajednica 

samo-izdavaštva - koja također koristi 

prednosti e-knjige kao idealnog formata 

za svoje proizvode - treba prihvatiti ovu 

priliku da se dopre do mnogo veće 

publike, upravo onako kako to rade i 

mnogi tradicionalni izdavači.

Smjernice

Izvor

Kampanja poziva kupce knjiga 

da poštuju kreativnost

Udruženje knjižara The Book Seller's 

Association je pokrenulo kampanju pod 

nazivom “Pravilno preuzimanje s 

legalnog sajta” - The Get It Right from a 

Genuine Site - koja uključuje TV reklamu - 

video kojim se ljude pozivaju da ne 

preuzimaju tj. downloadaju nelegalno 

kreativne sadržaje, kao što su e-knjige ili 

rizikuju da ta industrija bude uništena. 

Video od 90 sekundi možete pogledati 

ovdje

Kampanja “Pravilno preuzimanje s 

legalnog sajta” ima za cilj da pokaže 

potrošačima da svaki put kad čitaju, 

gledaju, slušaju ili igraju, oni prave izbor 

ili da podrže stvari koje vole i pomogu im 

da jačaju i rastu ili da ne doprinose ništa. 

Statistika sa portala Udruženja izdavača o 

kršenju autorskih prava pokazuje da su 

poslali više od 3,3 miliona opomena web 

stranicama koje krše prava u posljednjih 

pet godina, sa preko 1.5 miliona linkova 

izlistanih na Google Search u to vrijeme.

Više ovdje

Bosna i Hercegovina
Kada smo sabirali naše utiske o proteklom mjesecu, pokušavajući 

odabrati šta ga je to obilježilo na kulturnoj, stvaralačkoj pozornici u BiH, 

te u SQN-u, shvatili smo da je naš Newsletter premali da bi u njega stalo 

sve „bitno“. Ponosni smo na nagrade, izložbe, predstave, nominacije, 

kreativnost i inovaciju, koji su gotovo istisnuli evropske i međunarodne 

vijesti, čineći naše, BH, uspjehe i dešavanja savršenom satisfakcijom.

Stoga, baš s proljeća, odlučili smo ovaj broj posvetiti književnosti. 

Kako smo i najavili u prošlom Newsletter-u, Međunarodni dan knjige i 

autorskih prava je obilježen u aprilu što je bio povod da istražimo šta se 

to aktuelno dešava u oblasti kako književnosti tako i izdavaštva. 

Nadamo se da ćete uživati u sadržajima koje donosimo!

No, da ne bi sve bilo tako jednostavno – sa zadovoljstvom donosimo 

intervju sa autorom najposjećenije izložbe Umjetničke galerije BiH, 

osobom koja svoju izuzetnost pokazuje kroz sve segmente života  i 

stvaranja, onaj čiji nadimak može implicirati samo „strašno dobro“ – 

Milomir Kovačević Strašni.  Sa njegovom dozvolom, donosimo i 

nekoliko fotografija sa izložbe „Djeca u Sarajevu“.

Nekako s proljeća su nas obradovale vijesti o monografiji „Vijećnica“ 

Almira Zrne; nominacija Memorijalne Galerija 11/07/95 za najbolji muzej 

Evrope;  priručnik za edukaciju o kulturnom naslijeđu "Učini svojim 

kulturno naslijeđe BiH"; izložba fotografija „Udaljeni horizonti“; nova 

javna galerija u sarajevskim haustorima; nagrada Europa Nostra 2016 

(EU nagrada za kulturno naslijeđe) dodijeljena  zaposlenima i 

aktivistima Zemaljskog muzeja BiH  ... I to je tek dio onoga što se 

dešavalo. Sudeći po proljeću, čeka nas uzbudljivo kreativno ljeto!

Međunarodni dan dječije 

knjige

Međunarodni dan dječije knjige 

(ICBD – International Children's Book 

Day) obilježava se svake godine kako bi 

se ukazalo na važnost dječije knjige, te 

potaknula i razvila ljubav prema čitanju. 

Kao datum obilježavanja izabran je 

rođendan Hansa Christiana Andersena, 2. 

aprila.

Međunarodni odbor za dječije knjige 

(IBBY - International Board on Books for 

Young People), počev od 1956. godine, 

svake druge godine dodjeljuje najveću 

svjetsku nagradu za dječiju književnost, 

Andersenovu nagradu, koju dobivaju i 

pisci i ilustratori za trajni doprinos 

književnosti za djecu. Dobitnici nagrade 

Hans Christian Andersen za 2016. godinu 

su Rotraut Susanne Berner iz Njemačke 

za Ilustraciju i Cao Wenxuan iz Kine za 

Pisanje .

Svake godine jedna od nacionalnih 

sekcija IBBY-ja, međunarodne neprofitne 

i nevladine organizacije kojoj je cilj 

spajanje djece i knjige, ima priliku biti 

sponzor Međunarodnog dana dječije 

knjige. Ta sekcija za tu priliku osmišljava i 

izrađuje plakat, smišlja temu i poruku za 

svu djecu svijeta. Za 2016. godinu zemlja 

sponzor je Brazil sa temom “Nekad 

davno”.

ICBD 2016 poster i poruku možete 

pogledati ovdje 

Tanja Stupar Trifunović, 

dobitnica Evropske nagrade 

za književnost 

Nagrađeni roman "Satovi u majčinoj 

sobi" Banjalučanke Tanje Stupar 

Trifunović je objavljen u izdanju Zavoda 

za udžbenike i nastavna sredstva iz 

Beograda. Evropska nagrada za 

književnost (EUPL – European Union 

Prize for Literature) ima za cilj da stavi u 

centar pažnje kreativnost i bogatstvo 

raznolikosti savremene književnosti 

Evrope u oblasti fikcije, da promoviše 

mobilnost književnosti u Evropi i ohrabri 

veći interes za ne-nacionalna književna 

djela.

Tanja Stupar Trifunović je rođena u Zadru 

1977. Diplomirala je na Filološkom 

fakultetu,  Odsjek srpski  jezik i  

književnost u Banjaluci. Dosad je objavila 

četiri knjige poezije, knjigu priča i roman. 

Tanjina djela su prevođena na engleski, 

n j e m ačk i ,  p o l j s k i ,  s l o v e n ačk i ,  

makedonski, danski i francuski jezik. 

Knjiga "O čemu misle varvari dok 

doručkuju" je nagrađena nagradom 

UniCredit banke za najbolju knjigu 

objavljenu u BiH u 07/08 i bila je u užem 

izboru za književnu nagradu za Istočnu i 

Jugoistočnu Europu (CEE Literature 

Award). 

Knjiga poezije ''Glavni junak je čovjek koji 

se zaljubljuje u nesreću'' nagrađena je 

Književnom nagradom ''Fra Grgo Martić'' 

za najbolju knjigu poezije za 2009. godinu. 

Roman “Satovi u majčinoj sobi” 

nagrađen je trećom nagradom na 

konkursu Zavoda za udžbenike i nastavna 

sredstva RS “Zlatna sova” za najbolji 

neobjavljeni rukopis romana u 2014. 

godini. Dobitnica je nagrade Počasno 

Racinovo priznanje 2014. godine.

Zastupljena je u više antologija i izbora iz 

poezije i proze, u zemlji i inostranstvu. 

Glavni i odgovorni urednik je časopisa za 

književnost umjetnost i kulturu “Putevi”, 

a  z a p o s l e n a  j e  u  N a r o d n o j  i  

univerzitetskoj biblioteci RS.

Čestitamo!

Knjiga je veza između prošlosti i budućnosti

Poruku Irine Bokove, generalne direktorice UNESCO-a, povodom 

Svjetskog dana knjige i autorskih prava prenosimo u cijelosti:

"Knjiga je veza između prošlosti i budućnosti. To je most između 

generacija i različitih kultura. To je snaga za stvaranje i dijeljenje 

mudrosti i znanja.”

Frank Kafka je jednom rekao: "knjiga mora biti sjekira koja će razbiti 

zamrznuto more unutar naše duše.”

Poput prozora u naš unutrašnji svijet, knjige su portal ka uzajamnom 

poštovanju i razumijevanju među ljudima i prelaze sve granice I razlike.

Knjige dolaze u svim oblicima i utjelovljuju raznolikost ljudske 

genijalnosti, dajući oblik bogatstvu ljudskog iskustva, izražavajući 

traganje za smislom i izrazom koji su zajednički svim ženama i 

muškarcima i koji pokreću svijet. Knjige pomažu da se čovječanstvo 

zajedno satka u jednu porodicu, sa zajedničkom prošlošću, povijesti i 

baštinom, da se izgradi sudbinu koju dijele svi, gdje se svi glasovi čuju 

u velikom horu ljudskih težnji.

Upravo zato slavimo Svjetski dan knjige i autorskih prava, u 

partnerstvu sa Međunarodnom asocijacijom izdavača, Međunarodnom 

federacijom knjižara i Međunarodnom federacijom bibliotečkih 

udruženja i institucija - moć kojom knjige njeguju kreativnost i potiču 

dijalog između žena i muškaraca u svim kulturama.

Zahvaljujem gradu Wroclawu u Poljskoj, kao Svjetskom gradu knjige 

2016. godine, za predanost širenju ove poruke diljem svijeta. To nikada 

nije bilo tako važno kao u trenutku kada je kultura na udaru, kada je 

ugrožena sloboda izražavanja, kada se raznolikost osporava kroz rast 

netrpeljivosti.

U turbulentnim vremenima, knjige utjelovljuju ljudske kapacitete da 

dočaraju svjetove stvarnosti i mašte i izraze ih glasovima 

razumijevanja, dijaloga i tolerancije. One su simboli nade i dijaloga koje 

moramo njegovati I braniti.

William Shakespeare je umro 23. aprila, 1616., samo jedan dan nakon 

Cervantesa. Na današnji dan, pozivam sve partnera UNESCO-a da 

dijele poruku da su knjige snaga kojom se suprotstavlja onome što je 

Shakespeare nazvao "zajedničkim prokletstvom čovječanstva - 

gluposti i neznanju”

Izvor

SQN Razgovor: Milomir Kovačević Strašni

Fotografije su stvarna interpretacija moga  

života

Umjetnička galerija BiH je radila i nedjeljom zbog izložbe “Djeca u 

ratu” Milomira Kovačevića Strašnog. Interes koji je pokazan za ovu 

izložu je kvalificirao u “najposjećeniju izložbu Umjetničke galerije”. 

Iako Strašni nije stalno u Sarajevu, kao i zbog izuzetnog interesa za 

razgovor sa njim, izjava i pitanja, mi smo intervju dogovorili brzo i lako. 

Njegova srdačnost i profesionalizam, spremnost za razgovor o 

različitim temama, su uvijek prisutni. Dobitnik Šestoaprilske nagrade 

Grada Sarajeva, za djelovanja u oblasti kulture i umjetnosti, gdje god 

bio i šta god radio, Milomir Kovačević Strašni ostaje “vlasnik nekih 

momenata naših života i to mu niko ne može osporiti” (Ahmed Burić u 

tekstu “Strašni” za Radio Sarajevo). Hvala Strašni!

 Kako se “postaje” fotografom? 

 Fotograf se postaje na razne načine, bilo da idete u školu,fakultet 

za fotografiju ili počinjete sami, ili u nekim drugim centrima za 

fotografiju, bitno je da to zavolite.

Ja lično sam počeo u Akademskom (univerzitetskom) foto kino klubu ili 

CEDUS-u kako su popularno nas zvali,u Titovoj 44. Tada je to bilo samo 

znatiželja za nečim novim da bih tu upoznao sve svoje današnje 

prijatelje i tako je krenulo...

Danas je fotografija toliko prisutna u našem životu,vrlo bliska i vrlo 

jednostavna (na izgled) tako da svi preko noći postaju fotografi, a kada 

se još fotke mogu praviti i telefonima i ostalim uređajima onda dolazimo 

do velike popularnosti fotografije danas.

 Odakle dolazi inspiracija za Vaše fotografije? Jesu li fotografije 

ilustracija ili interpretacija stvarnog života? Šta znači biti “fotograf 

kontradikcije”?

 Nije to nikakva specijalna inspiracija, vrlo jednostavno, stari moto: 

"Fotograf, svjedok svoga vremena".

Tako i ja snimam samo ono što me okružuje, ljude sa kojima živim, 

sredinu i svoju epohu.

Fotografije su stvarna interpretacija moga života,bilo da je to prije rata 

bila ulica - portreti ljudi,koncerti ili politički mitinzi...bilo cijeli ratni 

period u Sarajevu...bilo da je nastavak svega toga u Parizu, groblja, 

Pariz noću, kafanice, šahisti...

Ne znam ni sam tačno precizirati to šta znači biti "fotograf 

kontadikcije",možda su takva vremena bila u kojima je neko kao ja 

postojao, živio i radio a ipak ostao svoj.

 Kakav je osjećaj predstaviti “Djecu u ratu” u mirnodopskom 

Sarajevu? 

 Veliko mi je zadovoljstvo bilo napraviti ovu izložbu dvadesetak 

godina poslije sa tom nekom vremenskom distancom, bez ikakvih 

političkih, financijskih, manipulativnih konotacija, čisto, fotografska, 

ljudska i sarajevska priča o tome vremenu, sa pravim emocijama, 

pravim malim anđelima, koji su danas zreli ljudi i na kojima počiva 

budućnost ovoga grada.

 Specifičnost u Vašem radu je “stari metod” – bez digitalnih 

aparata, zašto? Šta mislite o digitalnoj obradi fotografija, širokoj 

dostupnosti različitih fotografija putem interneta? 

 Ne znam zašto svi tretiraju to "Stari metod", ima još uvijek i dan 

danas toliko fotografa u svijetu koji tako rade.

Ja sam jednostavno to naučio, vrlo dobro kontrolišem cijeli proces a sa 

druge strane to mi još uvijek predstavlja veliko zadovoljstvo, magija 

tamne komore je još uvijek čarobna, smirujuća i danas je sve više na 

cijeni, toliko me odmara i čini sretnim.Naravno da je to samo tehnika 

kao i digitalna fotografija, bitan je samo rezultat, kada vidite fotografiju 

je li dobra ili ne.

Super je to što je svima dostupno, svako može raditi fotke kod sebe i 

usavršavati se bez nekih ozbiljnijih ulaganja, naravno opstaju oni koji u 

to unesu sebe i to rade sa mnogo ljubavi.

Milomir Kovačević Strašni

